
Grundlage: B [abrufbar]

H9·HARTMAN·VON·OWE	 	[33]
[reitender Ritter mit Speer und Helm]		|
Sit ich den ſvm9 trvͦg rv̀we vñ clage · ſo iſt ze vroͤ		[34]
den min troſt niht ſo gvͦt · min ſang ſvle des winters
wapen tragen · des ſelbe tvͦt oͮch min ſend9 mvͦt · wie lv̀⸝
zel mir min ſtęte liebes tvͦt · wan ich vil gar an ir ver⸝
ſvmet han · die zit den dienſt dar zvͦ den langen wan ·
ich wil ir anders vngeflvͦchet lan · wan alſo ſi hat niht
wol ze mir getan ·
Vvolte ich den haſſen der mir laide tvͦt · ſo moht ich 
[bookmark: _Hlk61701499]wol min ſelbes vient ſin · vil wandels hat min lip vnde
oͮch der mvͦt · das iſt an mine͂ vngelv̀ke worden ſchin · min
vrowe gert min niht dv̀ ſchvlde iſt min · ſit ſinne ma⸝
chent ſchadehaften man · vñ vnſin ſtęte ſęlde nie gewan ·
ob ich mit ſinnen niht gedienen kan · da bin ich alt9ſaine 
Vvas ſolte ich arges von ir ſagen · der 	⸿ ſchvldig an ·
ich ie wol geſprochen han · ich mag wol minen kvmber
clagen · vn ſi darvnd9 vngevalſchet lan · ſi nimet vo͂ mir
fv̀r ware · minen dienſt manig iare · ich han gegert · ir
minne · vñ vinde ir has das mir da nie gelang · des habe
ich ſelbe vndang · dvhte ich ſi ſin wert ſi hete mir gelo⸝
[bookmark: _Hlk61007653]Ich ſpach ich wolte ir iem9 leben · das lies 	⸿ net bas ·
ich wite męre komen · min h9ze hete ich ir gegeben ·
das han ich nv von ir genomen · ſwer tvmben anthaiſſe
trage · der laſſe in e d9 tage · e in d9 ſtrit · beroͮbe ſin9 iare
gar · alſo han ich getan · d9 krieg ſi ir verlan · fv̀r diſe
zit · wil ich dienen anderſwar ·
Ich was vngetrv̀wen ie gehas · vñ wolte ich vngetrv̀we
ſin · mir tęte vntrv̀we verre bas · das denne das mich dv̀
trv̀we min · von ir niht ſchaiden lieſſe · dv̀ mich ir die		|
nen hieſſe ·	nv tvͦt mir we · ſi wil mir vngelonet lan · ich	[35]
ſprich ir nv̀wan gvͦt · e ich beſwęr ir mvͦt · ſo wil ich 
die ſchvlde zvͦ dem ſchaden han·
[bookmark: _Hlk61007733]Sit ich ir lones mvͦs enbern · der ich doch vil gedienet 
han · ſo gervͦche mich doch got aines wern · das es der ſchoͤ⸝
nen mvͤs ergan · nach eren vñ wol ſit ich mich rechen 
ſol · deſwar das ſi · vñ doch niht anders wan alſo · das ich
ir gvͦtes gan · bas danne ain ander man · vñ bi da bi · ir
laides gram ir liebes fro ·
Min dienſt d9 iſt al zelang · bi vngewiſſeme wane · nach
d9 ie min h9ze rang · dv̀ lat mich troſtes ane · ich mohte 
ir clagen · vñ und9ſagen · von maniger ſwęren zit · ſit
ich erkande ir ſtrit · ſit iſt mir geweſen vv̀r war · ain
ſtvnde ain tag · ain tag ain woche · ain woche · ein ganzes
ve was tęte ſi aine͂ man · dem ſi doch vient 	⸿ iar ·
węre · ſit ſi ſo wol verderben kan · ir frv̀nt mit mani⸝
ger ſwęre · mir tęte bas · des riches has · ioch mohte 
ich etteſwar · entwichen ſiner ſchar · dis lait wont mir 
alles bi · vñ nimt von minen vroͤden zins alſe ich ſin 
Mir ſint dv̀ iar vil vnverlorn · dv̀ ich	⸿ aigen ſi ·
an ſi gewendet han · hat mich ir minne lon verborn ·
doch troͤſtet mich ain lieber wan · ich gerte nihtes me ·
wan mvͤſe ich ir als e · ze vrowen iehen · manig man
nimet ſin ende alſo · das im niemer gvͦt geſchiht · wa͂
das er ſich verſiht · das es ſv̀le geſchehen · vñ tvͦt in 
der gedinge vro · 
Dis iſt ain clage vñ niht ain ſang · da ich d9 ſchonen
mitte · ernv̀we minv̀ lait · die ſwęren tag ſint al ze		|
lang · das ich ſi genaden bitte · der soͤlhen ſtrit · d9 kvmb9 ane	[36]
vroͤde git · verlaſſen kvnde des ich niht enkan · der węre
ain ſęlig man ·
Mohte ich d9 ſchonen minen mvͦt · nach mine͂ willen ge⸝
ſagen · ſo lies ich minen ſang · nv iſt min ſęlde niht ſo gvͦt ·
dvrch das mvͦs ich ir clagen · mit ſange dv̀ mich twang · ſwie 
verre ich ir ſi · ſo ſende ich ir den botten bi · den ſi wol hoͤ⸝
ret vñ ſiht · der meldet mich da niht ·
Swes vroͤde an gvͦten wiben ſtat · d9 ſol in ſprechen wol ·
vñ weſen in vndertan das iſt min ſitte vñ och min rat ·
als er mit trv̀wen ſol · das mich doch niht vervat · an
aine ſtat · da ich doch genaden bat · ſwas si mir tvͦt · ich ha͂
mich ir gegeben · vñ wil ir iem9 leben ·
em krv̀ce zimet wol rainer mvͦt · vñ kv̀ſche ſitte ·
ſo mag man ſęlde vñ alles gvͦt · erwerben da mitte · oͮch 
iſt es niht ain clainer haft · dem tvmben man · der ſinem
libe maiſterſchaft · niht halten kan · es wil niht das ma͂
ſi · der werke darvnder fri · was toͮget es vf der wat ·
der ſin an dem herzen niene hat ·
Nv zinſent ritter v̀wer leben · vñ oͮch den mvͦt · dvrch 
in der v̀ch da hat gegeben · baidv̀ lip vñ gvͦt · ſwes ſchilt 
ie was zer welte berait · vf hohen pris · ob er den gotte
nv verſait · der iſt niht wis · wan ſwem das iſt beſchert ·
das er da wol gevert · das giltet baidv̀ tail · der welte
lop der ſele hail ·
Her hacchen han ich manigen tag · geloffen nach · da
niemen ſtęte vinden mag · dar was mir vnderwile͂t
gach · dv̀ welt lachet mich triegende an · vñ winket		|
mir · nv han ich als ain tvmb9 man · gevolget ir · nv hilf mir	[37]
herre criſt · der min da varende iſt · das ich mich deme
entſage · mit dine͂ zaichen das ich hie trage ·
Sit mich der tot beroͮbet hat · des h9ren min · ſwie nv
dv̀ welt nach ime geſtat · das laſſe ich ſin · mag ich ime
ze helfe komen · min vart die ich han genomen · ich 
wil ime ir halber iehen · vor gotte mvͤs ich in geſehen ·
Swelch vrowe ſendet ir lieben man · mit rehte͂ mvͦ⸝
te vf diſe vart · dv̀ koͮfet halben lon daran · obe ſi ſich
haime alſo bewart · das ſi verdienet kv̀ſchv̀ wort · ſi
bete fv̀r ſv̀ beidv̀ hie · ſo vert er fv̀r ſv̀ baidv̀ dort ·
we warvmbe trvren wir · ioch gezimet es nieme͂
wol · ſolher ſwęre ich gerne enbir · der ich niht genieſ⸝
ſen ſol · warta wie dv̀ haide ſtat · ſchone in grvͤner wę⸝
te alſe ſi die lieben ſvm9zit entpfangen hat ·
Seht iſt das ain ſęlig man · ſanft erwerbe ſwas er
wil · wan er lop gedienen kan · als ich gerne tęte vil ·
er hat wnneclichen grvͦs · von den beſten die nv lebent ·
es iſt ain not ſwer lange biten mvͦs ·
Das ain wip getrv̀we ſi · des bedarf ich harte wol · wa͂
ich bin ir ſelten bi · des ich niht engelten · wan ich ſi dvrch
got verbir · lieſſe ich es vmbe ir ere niht · ſo koͤme ich
niem9 ainen fvͦs von ir ·
Si enwil mich niht gewern · das ich ir gelige bi · vñ
enwil min niht enbern · ze aine͂ frv̀nde als gihet ſi ·
ioch iſt ſi mir niht gehas · da ſtvͤnde genade bi · ſo tęte
mir ain ſenfter vient bas ·
Si wil mir gelonet han · nv wil ich alſe ſi da wil · das		|
mvͦs ich fv̀r gvͦt entpfan · anders dvhte ſis ze vil · das		[38]
ſi mich ir dienen lat · ſęht des tęte ain haiden niht · ioch 
iſt es vil ob ſis niht ſv̀nde hat ·
er mit gelv̀ke trvric iſt · der wirt mit vngelv̀ke
ſelten gemellichen vro · fv̀r trvren han ich ainen liſt ·
ſwas mir geſchiht ze laide ſo gedenke ich iem9 ſo · nv la
varn es ſolte dir geſchehen · ſchiere kvmet · das dir fru⸝
met · ſus ſol ain man des beſten ſich verſehen ·
Swer anders giht d9 miſſeſait · wan das man ſtętv̀ wip
mit ſtętekait · erwerben mvͦs · des hat mir min unſtę⸝
tekait · ein ſtętes wip verlorn · dv̀ bot mir alſe ſchoͤnen
grvͦs · das ſi mir oͮgete lieben wan · do ſi erkos · mich ſtę⸝
telos · do mvͦſe oͮch dv̀ genade ain ende han ·
Es iſt mir iem9mere gvͦt · das min vnſtęte an vrowe͂ 
mich verſvmet hat · nv kere ich mich an ſtęten mvͦt ·
vñ mvͦs mit haile mines vngelv̀kes werden rat · ich 
bin ainer ſtęten vndertan · an d9 wirt ſchin · dv̀ ſtęte
min · vñ das ich an ſtęte maiſt9 nie gewan ·
Richer got in welher maſſe wirt ir grvͦs · ſwenne ich 
ſi ſihe die ich da mide manigen tac · ſit d9 da haime wan⸝
kes fv̀rhten mvͦs · der doch ſin liep ze reht9 zit gegrvͤſ⸝
ſen mag · da wil ich genieſſen ir beſchaidenhait · vñ das
ſi vil wol wiſſe warvmbe ich ſi mait · ſo tvͦt ſi wol vñ
lit min troſt vil gar daran · das ſtęte h9ze an frv̀nde
wenken niene kan · 
Niemen lebet der ſinen frv̀nt ſo dikke ſiht · er mvͤs 
an in gedenken ſvnd9 ſinen dang · das erzaiget h9ze
cliher liebe niht · ſo iſt vnſer ſvmelicher beiten al ze		|
lang · das ain wip ir ſtęte an v̀ns erzaigen mag · geden⸝	[39]
ke ain vrowe das vnſtęte ſi ain ſlag · gewinne ich nach
der langen vroͤmede ſchoͤnen grvͦs · wie ſere ich mit
dienſte das iem9 me beſorgen mvͦs ·
Iſt es ware als ich genvͦge hoͤre gehen · das loſen hin ze 
den wiben ſi der beſte rat · we was hailes mag danne aine͂
man geſchehen · der das vñ allen valſch dvrch ſine trv̀we
lat · da ſi eht er vil ſtęte an ſine͂ rainen ſitte · ſo erwirbet
er ain ſtętes haile da mitte · ſo d9 vil gaheloſen gehes hail
zer gat · das er an d9 vil gaheloſen gęhis fvnden hat ·
